
“Gornja Lohinja je
oslobodena, Gornja
Lohinja je pala,
Gornja Lohinja je...”

Faruk Deli¢

(Listajuci ratnu biljeznicu — Drugi dio)

SAZETAK: Autor ovoga ¢lanka, kao jedan od neposrednih su-
dionika, donosi sjecanje na ljeto 1992. godine i situaciju na
podrucju Gornje Lohinje, sela naseljenog srpskim stanovnis-
tvom, sa kojima je ratno rukovodstvo opéine Gracanica vodilo
duge i mukotrpne pregovore o predaji nelegalnog vojnog na-
oruzanja i priznavanju vlasti Republike Bosne i Hercegovine.
Uprkos tome, stanovnici Lohinje su donijeli odluku da se isele
na Ozren, na podrucje pod punom kontrolom srpskog agre-
sora. Uz autorova sjecanja, u prilogu se donose faksimili ori-
ginalnih spiskova iseljenih stanovnika Gornje Lohinje, ¢ija je
imena autor unosio na licu mjesta.

Kljuéne rijeci: Gornja Lohinja; Gracanica; Agresija na Bosnu
i Hercegovinu; 1992.; pregovori; razoruzavanje; iseljavanje.

Ljeta 1992. godine, u Gornjoj Lohinji kod Gracanice,
malo je znadio onaj ¢uveni poziv pjesnika Alekse San-
tica, koji je svojevremeno nekima koji su se iseljavali,
porucivao: “Ostajte ovdje...”. Malo je taj poziv znacio i u
brojnim drugim mjestima, gdje su desetine, stotine, pa
i hiljade njihovih stanovnika svojevoljno napustali svoje
domove, vodeni suludim idejama srpsko-crnogorske
politike “spasavanja Jugoslavije”. Iste one politike koja
je pripadnike drugih, nesrpskih naroda surovo protje-
rivala, zatvarala u logore, ubijala. Politike koja je mome
narodu bila namijenila unistenje.

Samoodluka stanovnika Gornje Lohinje, nasih kom-
$ija Srba, da napuste svoje i zapute se tamo prijeko, s onu
stranu Sprece, “medu svoje” — rezultat je i posljedica ta-
kve politike. Uvjeren sam da su u trenutku kada je doslo

vrijeme da se bira, kada su doéli u situaciju
da se ide “anamo njima” na Ozren (makar i
privremeno, kako ih je ve¢ina mislila), mnogi
od Lohinjana nisu Zeljeli nigdje, htijuci ostati
svoji na svome. Nazalost, ta politika je bila
jaca od njih, politika i njihovo zastrasivanje
samih sebe od ostanka na svom.
*

O Gornjoj Lohinji tih Jjetnih dana piSem
danas, nakon ravnih 25 godina, kao jedan
od sudionika, neposredan posmatra¢, kao
¢ovjek koji je bio u prilici nalaziti se na ra-
zli¢itim izvorima dogadaja. Kao nekadagnji
pripadnik Opstinskog $taba Teritorijalne
odbrane (TO) Gracanica, vezan za komandu
(bio sam referent za opste poslove u Stabu),
mnogo sam vremena imao boraviti u gradu.
Zbog prirode posla bio sam obavijeSten o
situaciji na terenu, jo§ od prvih “koskanja”
i incidenata u nasem gradu, pa do onih po-
tresnih desavanja i dogadaja koji su se jedan
za drugim brzo smjenjivali. Pogibija Adema
Mustajbasi¢a na potezu Bijela Polja — Draf-
ni¢i, pogibija rezervnih policajaca Ahmeta-
$evica i Smailbasi¢a u Donjoj Lohinji, odla-
zak mnogih nasih sugradana preko Svilaja u
Hrvatsku i dalje, preseljenja jo$ veceg broja
Gracanlija u ,zaklonjenija“ sela opstine...
Sje¢anja naviru, mijesaju se mjeseci, datumi,
prva granatiranja, ranjeni, poginuli. Subota,
23. maj, nedjelja 24., ponedjeljak 25., Lendici,
Lohinja, Karanovacki most, nasi prvi gubici i
tragedije, ko$mar kroz koji smo prolazili. Za-
tim pregovori: Dura¢, Lendi¢i, Karanovacki
most, Vis, Gornja Lohinja...

To prvo ratno ljeto, 1992. godine, vrijeme
je kad mnogi od nas nisu znali i nisu vjerovali
$ta se, zapravo, kod nas zbiva. Mozda je bolje
re¢i, nismo htjeli vjerovati; neki, a mozda i
dobar dio nas rodenih u drugoj, Titovoj Ju-
goslaviji. Ipak, bili smo prisiljeni da se bra-
nimo, od onih tamo s druge strane Sprece, ali
i onih oko nas, od nasih dojucerasnjih kom-
$ija koji su nas ugrozavali s Lendica, kao i od
Gornje Lohinje.

Srpska sredstva informisanja bila su puna
vijesti 0 “oslobadanju” mnogih mjesta, sela
i gradova. Na$ grad i cijela opstina bili su
usputna stanica starijih ljudi, Zena i djece iz
tih “oslobodenih” mjesta, iz Kozarca, Prije-
dora, Doboja... Ljudi izbezumljenih, umor-
nih, s mislima tamo odakle su dosli, sa pita-
njima gdje su im “oslobodioci” odveli oceve,
djecu, muzeve i bracu, zasto su ih tukli,
maltretirali, ubijali... Zasto su dogli ovamo
i-kuda sada.

Tih dana i na$ grad je bio prazan, puste
ulice, zamrle mahale, nit’ koga ima, ni psa
ni macke. Poneki prolaznik projuri negdje,
vjerovatno su obilazili kuce. Vrijeme nekog
¢udnog mira. Dolaskom protjeranih, medu-
tim, odnekle bi se ipak skupio velik broj gra-
dana, da ih vide, s njima popricaju, pitaju, da
pomognu Civilnoj zastiti u podjeli ¢aja, sen-
dvica i onoga ¢ime se u tim trenucima moglo
pomodi tim nesretnim ljudima.

Sjecajuci se upornih, strpljivih i dugih pre-
govara sa stanovnicima Gornje Lohinje, pre-
govara da predaju vojno naoruzanje i vrate se
mirnome Zivotu, ¢esto mi pada na pamet sve
ono $to se deSavalo sa mnogim gradovima,
selima i mjestima gdje su Bo$njaci bili vecin-
sko ili ¢ak stopostotno stanovnistvo. “Scena-
rio” je bio ustaljen: da se ultimatum sa rokom
od 1-2 sata za predaju “oruZja’, pa kada to
vrijeme istekne — onda slijedi granatiranje,
napad, ubijanje, izgon - protjerivanje, zatvor,
logori... Sve sam to saznavao od prezivjelih
neposrednih svjedoka, prognanika, zatim i
preko radija, a kasnije iz mnogih poslijerat-
nih zapisanih sje¢anja onih koji su prezivjeli
te tragedije.

%

Pregovore sa rukovodstvom MZ Gornja
Lohinja vodile su mjeSovito sastavljene dele-
gacije od predstavnika organa civilnih vlasti
Gracanice (Ratno predsjedni$tvo i Izvr$ni
odbor op¢ine), odnosno predstavnika Op-
$tinskog $taba TO. Ispred Lohinjana glavni
pregovarac je bio Bosko Duri¢, kao predstav-
nik Mjesne zajednice, meni li¢cno poznat kao

istaknutiji aktivista bivSeg Socijalistickog sa-
veza radnog naroda opstine Gracanica.

U ovim na$im pregovorima, prije bih
kazao dogovorima, te ¢estim sastancima sa
Boskom, uporno se pokusavalo i nastojalo
rijediti stvar na najbolji mogu¢i nacin. Kako
sam saznavao iz kazivanja neposrednih su-
dionika u pregovorima, Lohinjani su postav-
ljali svoje uslove, kao ne mogu nista sami
rijediti dok se ne dogovore sa onima preko
Sprece i slicno. Posto se ,,preko” nije moglo
zbog ratnih dejstava i nemogucnosti izravnih
kontakata, pusten im je telefon da se spora-
zumiju. Nasi pregovaraci su u pocetku trazili
od Lohinjana da predaju $to imaju vojnog
naoruzanja, a da li¢no naoruzanje za koje su
imali ispravne - vazece dozvole (pistolji, lo-
vacke puske) - mogu zadrzati. Kakva ironija:
bio je to znak naSeg postenja i pridrzavanja
zakona, koji su bili niStavni u podrucjima
koje su “nasi” Srbi u to vrijeme kontrolisali.
I u Gornjoj Lohinji ti zakoni nisu vazili, tu
su se sklonile i ubice Adema Mustajbasica, a
patrole milicije su jo§ ranije zaobilazile ovo
selo, iz kojeg su i na pola godine prije rata
odjekivali rafali iz vojnog, automatskog na-
oruzanja koje je mjestanima podijelila biva
JNA. Pa ipak, u vrijeme pregovora, Lohinjani
su negirali posjedovanje vojnog oruzja.

Po mom sjecanju, u tim razgovorima sa
strane opstinske vlasti uéestvovali su i neki
ugledni Srbi iz Gracanice, pokusavajuci ubi-
jediti mjestane Gornje Lohinje da ostanu na
svojim ognjistima. Ovdje posebno isticem
aktiviste SUBNOR-a iz Gracanice, borce
Drugog svjetskog rata, poput Stojana Maksi-
movica, zatim Ratka Todorovi¢a, Mitra Kuz-
manovica, Acu Popovica, Ranka Trifkovica...
Tu je bio i ugledni gracanicki ljekar, dr. Rizah
Deli¢.

Sva ta ubjedivanja, medutim, nisu uspjela.
Nakon telefonskih dogovaranja, ali i vise
odlazaka Boska Puri¢a u Bosansko Petrovo
Selo, odluceno je sa srpske strane da jedan
broj mjestana privremeno iseli iz Gornje Lo-
hinje. O tome se izjasnjavalo na zboru gra-

dana od 27. juna 1992. godine. Donesena je
i sluzbena Odluka rukovodstva MZ Gornja
Lohinja, odnosno Kriznog $taba, o privre-
menom iseljenju iz Gornje Lohinje (broj
01-4/92 od 27. juna 1992. godine), sa spi-
skom od oko 140 gradana ovog sela srpske
nacionalnosti koji su se izjasnili za iseljenje.
Mjestani su, dakle, svojevoljno odlucili da se
dobrovoljno (naglasavam to posebno) isele
“svojima” preko Sprece, i to privremeno (kako
ih je vec¢ina davala izjavu i pri odlasku).

Napominjem da su legalne civilne i vojne
vlasti u Gracanici prema Gornjoj Lohinji
iskazali maksimalnu fleksibilnost i dobru vo-
lju. Kako su uporno odbijali da predaju vojno
oruzje, iako im je garantovana puna bezbjed-
nost i sigurnost, sa nase strane im je ponu-
deno da zadrze dio naoruzanja i uspostave
ratnu stanicu milicije koja ¢e osiguravati selo,
a biti potc¢injena Stanici javne bezbjednosti u
Gracanici. Nudeno im je ¢ak i da priznaju
lojalnost Republici Bosni i Hercegovini, te da
sa kompletnim oruzjem udu u sastav Terito-
rijalne odbrane BiH.

Nazalost, sve su to odbili.

Odluka Lohinjana o odlasku ,preko
Sprece” potakla je i nas na ideju da pregova-
ra¢ima dostavimo spisak nasih ljudi, koji su
ostali zateCeni na srpskoj strani, najve¢im di-
jelom onih za koje smo znali da su odvedeni
u zatvore i logore ili su im zivoti bili ugro-
zeni. Njih smo trebali “razmijeniti” za sta-
novnike Gornje Lohinje, koji su svojevoljno
odluc¢ili da napuste svoje selo i svoje domove.
Bilo je Gracanlija - stanovnika nase opstine
koji su bili zarobljeni ili su imali predratno
prebivaliste na podrucju Doboja; svi smo ta-
kode tamo imali i druge poznanike, rodbinu,
prijatelje. Zapravo, ve¢ina nas je imala nekog
»tamo preko Sprece i Bosne®

Sticajem okolnosti, ja sam prethodno do-
$ao do imena stanovnika — muskaraca iz Male
Bukovice, medu kojima je bilo i nekoliko bli-
zih rodaka moje supruge, a izmedu njih i sin
moje svastike, Emil Mujkanovi¢, zvani MiSo.
Za njega sam se raspitivao kod onih, koji su

na razne nacine (doduse rijetko i za velike
pare koje su davali agresoru) izlazili s oku-
pirane teritorije i dolazili u Gra¢anicu, ali ni-
sam nista saznao. Za njihovu sudbinu saznao
sam tek krajem juna, na osnovu izjave grupe
zena koje su izbjegle preko Svjetlice i dosle u
Gracanicu sa propusnicom MZ Lukavica (22.
06. 1992.). One su mi dale imena 59 muska-
raca, odvedenih iz Male Bukovice.
*

Pocetkom jula pregovori oko dobrovolj-
nog odlaska tih 140-tak mjestana Gornje
Lohinje su finalizovani. Donosenjem odluke
o iseljenju, Lohinjani su pristali da predaju i
vojno naoruzanje, ali su s tim stalno odugo-
vlacili. Dogovoreni ¢in predaje oruzja je dva-
put prolongiran. Naposlijetku, odluceno je
da se izvrsi vojno-policijska blokada Gornje
Lohinje, snagama SJB Gracanica (milicije) i
Teritorijalne odbrane, te da se 5. jula krene i
u pretres kuca. Tom prilikom, nazalost, doslo
je 1 do manjih sukoba sa naoruzanim mjesta-
nima, u kojima je jedan od njih izgubio Zivot,
dok ih je nekoliko ranjeno. To je, medutim,
ubrzalo dogovorenu predaju oruzja, a zatim i
pripreme mjestana za odlazak.

Lohinjani su se “predali’, te smo mogli u¢i
u selo i izvrsiti pripreme za odlazak onih, koji
su bili na njihovom spisku. Prema dogovoru,
oni su najprije trebali do¢i do magistralnog
puta Doboj - Tuzla, gdje je trebalo da se, na
potezu od izlaska puta iz Gornje Lohinje na
cestu Doboj - Tuzla do skretanja za Kakmuz,
mimoidu sa onima za koje smo trazili da
dodu u Gracanicu, zapravo nekima od njih.

Za tu, nazovi, ‘razmjenu’, medutim,
umjesto oko 140 mjestana sa spiska, za od-
lazak se “spakovalo” cjelokupno stanovnistvo
Gornje Lohinje.

%

Tog 7. jula 1992. godine, u utorak, uputio
sam se sa prof. Bilalom Begovi¢em i Muame-
rom Merijem Jarovicem autom iz Gracanice,
iz pravca Zuza ka centru Gornje Lohinje, te
dalje prema Donjoj Lohinji, gdje je bio voj-
no-policijski punkt (TO i milicija) kod Baj-

ri¢a kuca. U tim trenucima nismo ni razmis-
ljali da smo bili prvi koji su se tada provezli
kroz Lohinju. Vidjeli smo mnoge nama po-
znate mjestane s kojima smo se pozdravljali.
Jednome od njih smo ¢ak iz auta izvadili i po-
Kklonili izvjesnu koli¢inu benzina, da bi, kako
nam je rekao, odvezao svoje bolesno dijete
u Gracanicu u bolnicu. Taj benzin je kasnije
bio iskori$ten za odlazak autom u Kakmuz.
Ovaj na$ sagovornik je prepoznao i mene i
Bilala, jer smo mu kao nastavnici predavali
dok je i$ao u skolu...

Odredeno je da punkt kod Bajri¢a kuca
bude prvi i jedini kontrolni punkt.

Tog toplog 7. jula, oko podne, pala je jaka
kisa. Mjestani Lohinje su ve¢ bili na putu i
prema dogovoru sa sobom vodili stoku, po-
vezli zaprezna vozila, motorna putnicka i te-
retna, traktore, a u njima stvari, namjestaj i slL.

Kada je kolona krenula na drugu stranu,
proslo je, prema evidenciji, 351 lice, a sutra-
dan, 8. jula, kada ja nisam bio prisutan, oti-
$ao je i ostatak stanovnistva.

Kada je kolona krenula, usmjeravana je
prema punktu, na kojem se predvideno pri-
javljivanje i evidentiranje svih koji su kre-
nuli ,preko Sprece Biljezio sam osnovne
podatke i ono $to je svaki pojedinac nosio sa
sobom. Imena sam zapisivao u svoju ratnu
biljeznicu. Ovom prilikom, prilazem stranice
iz ove biljeznice, nastale tog 7. jula 1992. go-
dine, prilikom samovoljnog iseljavanja mje-
§tana Gornje Lohinje. Spisak sam zapoceo
najosnovnijim podacima (ime, ime oca i pre-
zime), ali sam ubrzo zapoceo evidentirani i
vozila, pa i stoku koju su odvodili. [Pogledati:
PRILOG 1]

Najve¢i dio stanovnistva izja$njavao se
da ide privremeno na par dana i da se ubrzo
vracaju: pregovaraci iz Lohinje su im sami
rekli da se mogu vratiti nakon izvjesnog vre-
mena. Mnoge od njih sam tada ubjedivao da
ostanu, navodedi im razloge: pdenica je za
Zetvu, basce su u najboljem jeku, da nema
potrebe, nas $to se tice, da idu... Jedna mi je
zena rekla da se stalno granatira. Pitao sam

je gdje, a ona je slegla ramenima. Objasnio
sam joj da njih niko ne granatira, nego nas u
Gracanici, i to ba$ oni kojima oni idu.

*

Kolone Lohinjana, sa vozilima, trakto-
rima, zapregama i stokom isle su ka lijevoj
obali Sprece. Iz suprotnog pravca su dola-
zili prognanici iz Doboja i okoline, sa ma-
lim plastiénim kesama u rukama. Doslo ih
je daleko manje nego $to ih je bilo na spisku
kojeg smo dostavili. Navodno, nisu ih mogli
pronadi, izgovarajuc¢i se da su bile netacne
adrese, nema adrese, nedostaje ime oca i sl.
Od onih 59 mjestana iz Male Bukovice, koji
su iz sela odvedeni u nepoznato, tada se po-
javilo njih 29. Medu njima je bio i sin moje
svastike, Emil - MiSo, kao i Sanel, djecak od
16 godina. Sa ranije dostavljenog im spiska
nije bilo onih, koji su skupa sa ostalima bili
u logoru u Per¢inom kafi¢u, a prethodno su
odvedeni na prisilni rad - kopanje rovova, te
pljacku za rac¢un Srba po Kotorskom, Civci-
jama i drugim naseljima oko Doboja. Cule
su se tada i potresne price o dogadanjima iz
logora - hangara u fabrici “Bosanka’, Per-
¢inog kafica, zatvora u Doboju, u Barama,
Sevarlijama, u skladidtu JNA i sl. Ali to je
neka druga tema...

Veliki broj pridoslih Dobojlija dosao je u
kasnim poslijepodnevnim satima pred OS
“Hasan Kiki¢”, gdje su ih docdekale Gracan-
lije. Ti susreti sa poznanicima, rodacima bili
su bolni i potresni, puni pri¢a uzasa o desa-
vanjima u Doboju i okolini. Jedan broj pri-
doslica nije jo§ vjerovao da su na slobodnoj
teritoriji, sjedali bi i plakali, ljubili one oko
sebe, trazili da se napiju vode iako su bili is-
crpljeni, mrsavi, gladni do iznemoglosti. Je-
dan broj njih do danas se vratio kuci; neki su,
medutim, ostali u Gracanici, a nemali broj ih
je oti$ao u bijeli svijet...

U svojim biljeskama sa¢uvao sam i spisak
“razmijenjenih” koji su tom prilikom dosli
u Gracanicu, na slobodnu teritoriju. Njega
takode prilazem u faksimilu. [Vidjeti: PRI-

LOG 2 SPISAK 38 lica od 7. 7. | Spisak 18
lica od 8. 7.1992.]

Kada sam na kraju tog dana si$ao na ma-
gistralni put Doboj - Tuzla, tuzno je bilo
pogledati sav taj prizor: s jedne strane Lo-
hinjane sa onim $to voze i nose, a sa druge
strane one koji su dolazili iz pravca Kak-
muza, iscrpljene, neobrijane, koji oborene
glave gledaju pred sebe, bez igdje icega, jer
su “dobrovoljno” sve “poklonili” i “ostavili”
vlastima takozvane Republike Srpske. Sve
me to podsjecalo na film “Gandi” i preselje-
nje hindusa i muslimana iz Indije u Pakistan
i obratno - koji sam nekada davno gledao u
gracani¢kom kinu ...

%

Pri odlasku iz Lohinje, mjestani su predali
i dio vojnog naoruzanja: 127 pusaka, uz ve¢u
koli¢inu ru¢nih bombi i municije. Puske su
ve¢inom bile starije izrade, pretezno popu-
larne “tandzare” (M-48), te PAP-ovke (polu-
atomatske puske). Kasnijim pretresom, u ku-
¢ama, $talama, kokosinjcima, u Zitu, pa i na
drvecu nadena je jo$ znatna koli¢ina drugog
vojnog naoruzanja bivée JNA, automatskih
pusaka, puskomitraljeza, ¢ak i minobacaca,
te velika koli¢ina municije, granata, vojne
opreme, odjece, ¢izama, vojnih karata, onoga
$to su mjestani sakrili.

“Gdjekad bi i oruZane snage bosanske vlade
zarobile nesto vojnog materijala od srpske voj-
ske... dok je srpska vojska u Bosni i Hercegovini
imala 300 tenkova, 200 oklopnih transportera,
800 topova i 40 borbenih aviona.” Pise to bri-
tanski histori¢ar Noel Malcolm u svojoj “Po-
vijesti Bosne” (Zagreb 1995, str. 321). Ratni
plijen iz Gornje Lohinje dobro je dosao nasoj
Teritorijalnoj odbrani, koja je prije izbijanja
agresije bila u potpunosti razoruzana.

Oruzje zaplijenjeno u Gornjoj Lohinji je
pokazalo pravu istinu o onome $to su Lo-
hinjani poruc¢ivali nasim pregovara¢ima: da
“nemaju nista’, “otkud bi to oni imali’, “ko ¢e
im dati”..

Vjerovatno se to sve “slu¢ajno” kod njih
naslo, bas kako se “slu¢ajno” u Gornjoj Lo-

hinji obreo i moj poznanik Ratomir Kosti¢
iz Gracanice, penzionisani oficir JNA, koji
je jedno vrijeme radio kao neki rukovodilac
u Crvenom krstu u Gracanici. Sa Kosticem
sam se susreo na punktu, 7. jula 1992. godine.
Stao je pored mene, a u ruci je drzao priuzu
(konop¢i¢) na kojoj je vodio kravu. Mrsav,
neobrijan, u samtanim pantalonama, opan-
cima. I ja sam se iznenadio ovom susretu.
Nije mi odgovorio otkuda on u Lohinji. Tra-
zio sam od njega da vlasniku preda kravu i da
ide kudi. Za¢udio se, vrdao, pitao gdje da ide
i kako? Objasnio sam mu da se vrati u Gra-
¢anicu, normalno u svoju kucu, gdje mu je
mjesto. “Kritikovao” sam ga, ali nije imao ili
nije htio nista re¢i. Mislim da u tim momen-
tima nije bilo nikakvog straha, viSe stida - jer
smo se, inace, dobro znali kroz Crveni krst, a
i preko njegove supruge Ljubinke, uciteljice
koja je i mene u¢ila. Opravdavao se tada kao
da hoce da ode ,prijeko” do telefona, da se
javi svojima i sl. Otisao je pognute glave.

Na kraju sam mu rekao da svojima ispric¢a
gdje je bio, da smo se sreli. Saznat ¢u nepo-
sredno poslije rata od njegovog sina Gorana
da im to nije rekao, niti je uopste govorio o
tom vremenu, kako je dosao... Poslije njego-
vog prelaska na Ozren, saznao sam i za nje-
gov ,angazman® u gradu, to jest da je policiji
poslije dva dolaska ku¢i predao pusku i nesto
municije, a odmah potom, kriSom zaklju¢ao
kucu i oti$ao u Gornju Lohinju.

*

Lohinja je ostala prazna tih “nekoliko” ili
“par dana’, na koliko su se mjestani mislili
iseliti, onako kako su im njihove “dobrona-
mjerne” vode s onu stranu Sprece govorili.
Tih “nekoliko dana” traje i danas. Jesu li se
Lohinjani u tih “nekoliko dana’, koji potra-
jase 25 punih godina, ikada vratili makar u
mislima nazad, pokus$avaju¢i objasniti sa-
mima sebi $ta ih je i ko ih je potaknuo na nji-
hovu tadasnju odluku, te zbog ¢ega suiu ime
¢ega odludili svoju “sre¢u” potraziti ,tamo
prijeko’, kod svojih navodnih spasilaca? Po-
ruke s Ozrena i glasine koje su se u Gornju

Lohinju Sirile tih ljetnih dana 1992. godine,
da im ovamo medu nama nema Zivota, da
ovamo kolju, ubijaju, jedu Zivu djecu... Sve to
bi se moglo i razumjeti. Ali ostati tamo neg-
dje, medu “svojima’, ali opet u tudini - tesko
je i pokusati shvatiti. Dolazili su Lohinjani
poslije, obilazili svoje kuce i prodavali ih.
Njihov povratak, nazalost, bio je minimalan.

Pitanje Gornje Lohinje i njenih stanov-
nika, bilo je tih dana 1992. godine i vazno
pitanje za sve nas, za legalne vlasti op¢ine
Gracanica i Republike Bosne i Hercegovine.
Nas cilj je bio da ubijedimo Lohinjane da
ostanu u svojim domovima. Na$a upornost
u pregovorima, sve ono $to smo pokusali da
ucinimo i sve ono na $to smo bili spremni da
pristanemo o tome najbolje svjedoci.

Zbog cega takva nasa volja i ¢emu nam
je trebalo toliko zalaganje, u vrijeme kada je
bosnjacki narod protjerivan jedva nekih pet-
naestak-dvadeset kilometara zapadnije? Pa,
nasa politika nije bila kao njihova. Vidjelo se
to od samih pocetaka, a svega dan prije nego
su mjestani Gornje Lohinje svojevoljno od-
lu¢ili da napuste svoje selo — Predsjednistvo
Republike Bosne i Hercegovine objavilo je
¢uvenu Platformu za djelovanje u ratu, u ko-
joj se kao temeljni cilj istice Bosna i Hercego-
vina kao drzava svih njenih gradana i naroda.
U tom smislu, i nama je bilo veoma stalo ubi-
jediti mjestane Gornje Lohinje da nam se u
toj borbi pridruze. Da smo u tome uspjeli,
bio bi to najbolji dokaz nase ¢vrste namjere
da smo Zeljeli suzivot u nasoj zemlji. Ali i
sam na$ pokusaj da Lohinjane privolimo, do-
voljan je dokaz te namjere i nasih nastojanja,
kakvih se nikada nismo ni pomislili odre¢i.

*

Istina o iseljenju stanovnika iz Gornje
Lohinje u proteklih je 25 godina polahko to-
nula u zaborav. Koliko mi je poznato, niko od
brojnih neposrednih sudionika nije do sada
o tome pisao niti javno govorio. Znam da dr.
Rizah Deli¢, kao jedan od direktnih ucesnika
u pregovorima, posjeduje licne zabiljeske -
zapisnike sa tih pregovora, Sto ¢ini veoma

vaznu historijsku gradu, kakva se mora udi-
niti dostupnom nauc¢noj i stru¢noj, kao i §iroj
javnosti. Vjerujem da e ti zapisi rasvijetliti
jo$ vise ovo vrijeme i dogadaje vezane za Gor-
nju Lohinju. Osim toga, nadam se da ¢e ovo
moje kazivanje, nastalo uz listanje ratne bi-
ljeznice i oZivljena sjecanja na te dane iz ljeta
1992. godine, potaknuti i druge svjedoke da
iznesu svoja videnja i doprinesu historijskoj
istini. Nazalost, u danadnjem vremenu, istina
se mora braniti, jer i Gornja Lohinja je danas
za mnoge od svojevoljnog napustanja i ise-
ljenja postala “protjerivanje”. Istina je, postoji
o tome i sacuvana dokumentacija, postoje i
autenti¢ni video-snimci koji su sami po sebi
bitan historijski zapis. Ali obaveza je svakog
od nas da i sam dadne doprinos o¢uvanju i
odbrani te istine, o¢uvanju i odbrani onoga
na $to bi svaki Gracanlija i danas trebao da
bude ponosan.

SUMMARY
“Gornja Lohinja is liberated, Gornja
Lohinja has fallen, Gornja Lohinja is...”

Summary: As one of direct participants, the author
of this paper speaks of the summer of 1992 and
the situation when the war-time leadership of the
municipality of Gracanica conducted long and toil-
some negotiations with the Serbian population in
the village of Gornje Lohinje about the surrender
of illegal military weapons and recognizing the
authorities of the Republic of Bosnia and Herze-
govina. Nevertheless, the inhabitants of Gornje
Lohinje decided to relocate to Ozren, the territory
fully controlled by the Serbian aggressor. Along
with the author’s memories, the paper presents a
copy of original lists of displaced inhabitants of
Gornje Lohinje that the author made on the spot.
Keywords: Gornja Lohinja, Gracanica, war on Bos-
nia and Herzegovina, 1992, negotiations, disarma-
ment, emigration.

S ratnih snimaka TV Gracanice (autor: DZevad Muderizovic): Iseljavanje Lohinjana i pristizanje
prognanika iz Doboja

S ratnih snimaka TV Gracanice (autor: DZevad Muderizovic): Autor prilikom popisivanja
mjestana Gornje Lohinje 7. jula 1992. godine: na ovakav nacin je nastala biljeZnica i spisak kojeg
donosimo u faksimilima (v. Prilog 1.)

PRILOG 2:
Spisak prognanika iz Doboja koji su stigli u Gracanicu 7. 1 8. jula 1992.

